
Хома дяzямтуa 
мэsaашd

Хомана ныптакушd, мянаzяшd. Каz- 
пюzкана няматаzакуzма дяzям мэsaашd. 
Чики дяzяхана aукаd нешаd aомашd. 
Выaкат мэнаd нешадиd камна наaича 
каzтыхитd тотаd мячинтаd тадямэaашd.

6 стр. aа

Яр-Саляхана 
тасалкуць

Нерденаd вадаханата Ямалнаd 
95 поданда хэвамs тензебтесь: 
«Нёдана сехэрэда сибё нись 
aаd. Таремs aодd янамбовна янаd 
сярs ний несэймданась. Янаd 
терd нерняaы илмаd яляs няриs 
тидхалембавэдоs.  Aадьбята 
хусувэхэд савумдана. Aока 
ненэцяd манзара яридандоs 
нидоs тасламбюd, иле мятандоs 
мэdaадоs. Пыдоs теневаd, aамгэнs 
харваd, сава иaукана нерняриs 
миaаd, саваримs тэводаd».

САЙНОРТАD НИНАD
Тад пуна яваd лэтрамбадиd 

нямна вахалъяць: «Aэрм янаd 
терd тет поs ямбанs сайнорaаd. 
Маняd тюкона мэнаaэ сиддоs 
нядаба aаниs вареваd мэdaаваd. 
Нядаaгосэйaэ aэдабтавынаd 
aока. Тюкона мэнаd мядотоs терd 
aаниs нядабинаd. Еdэмнандоs 

Сава иландs енаваd

яхананаd сиdив юd нядdмаd та- 
няd. Тикы манзаяваd тамна мин- 
реaгуваd. 

Сайнорць ёльцевыd ненэцяd 
яханатоs нядdмасиd aаниs ниd 
хаюрd. Лекарахаd хэсь, сенз 
aэвамдоs тасла, манзаядамдоs 
пюрць нядабинаd. Aадьбята мань 
предприятияd нермбэртяхаd aаниs 
лаханадмs: «Яваd лэтрамбавыd 
ненэцяaгd манзаядамдоs ми- 

Округнаd aэвахы ерв Ямалs терхаd, 
депутатхаd поs ямбанs минревыd манзаи-
да вадеdaась. Пуданаd похоdна яхананаd 
aамгэмs сертававаd, нерняaы илаaгананаd 
aадимдевандинаd, сертавандинаd малs 
тидпойd хэтыдась. Неноховавна лахарёхо-
нанда сехэры сулорпавамs, мядо мимбавамs, 
лекарd серо, нись тоса илеваваd, aацекы 
тохолковамs ненадумдась. 

пидаd. Пыдоs иландоs 
нись сяйd, еdэмнанаd 
сайнорaаць».

Сава сермs «Герои 
Ямала» тохолкова 
aадимдемби. Таняна 
тохолковэхэт сиdив 
ненэцьs мале едэй ман-
зара  яханатоs мэd.  СВОs 
няд товыd ненэциеd 
серо теневаваs, сиддоs 
нядабаваs еdэмня яaга 
марцьхэдани Артур 
Жумабаевмs хаaадамзь. 
Пыдаs «Время геро-
ев» программахана 
тохолкурaась. Тедаs 
сита нядdмяць сай-
нормахана мэвыd янаd 
терd саaговотаd серодоs 
тасламбаaгуd».

  
ЯS ИНДАДМS 
ТАРПРАМБАДИD ТАРО

Сэрероd aылна aэда индадмs 
сямянхат aокавна Ямалхад 
хомбидоs. Яs юрмs нэкалпадиd 
поaгана тодоd ёd терхат Россияs 
aардавна Aэрм яваd  –  ня-
бимдей. Пяs еdэйaэ мэта газ 
сяхариs тара. Aаниd ёd няна яs 
индадмs тэмдабаванs харванаd 
aокворaаd.  

Ямал няби ТЭКs компанияd 
серодоs тидd минрейдоs. Тамна 

Яs малs вымна мюсертаd ненэцяd явs  
тяхана мэd. Таславы яляхана Яр-Саляs 
хардахад районs серо минренаd ервd 
мядоманзь турaаць.

aобкана пэрмандаd манзаидоs 
aаниs таняd. Малs нерняaыd 
ялэтоs няюs тидхалыd. Тад то-
ванда 25 поs ямбанs Надым-
Пур-Тазовский регионs няна, 
яs ёрхаdна яs индадмs пюртаd. 
Тикымs янаd aэвахы ерв табе-
ковна тидхалембаaгудоs. Таняд 
янаd терd манзарась ядамдоs 
хомбаaгуd.

(Пеляда 2 няби 4 стр. aа)
Галина Окотэттоs падвы

Тохолкодаd aа- 
цекынаd  лахана-
ко падыбасетыd. 
Тикыдоs нянаd aэ- 
дарамбасетыдоs . 
Т ю к у  и л е d м я м s 
Дмитрий Салин-
дер вадеdмэдась. 
Пыда Яр-Саляхана 
тохолкурaа.

Тумдиs нёриs юрыбюd

Таремs тодоd районхаdна мале танякуйd 
похот манзаидоs минрейдоs. Небоs Тасуs явs 
няюs aэдалёрaаць. Хальмерd Седеdэхэна 
мэвандоs мальaгана яs тебтмs нэкалпади няць 
aобкана тидхалембадаd серодоs тасламбиць. 
Поётоs сава aэвамs, нидоs хамедамбавамдоs 
манэdлабтавыць. Яр-Салянs правленияндоs 
терd тэвормадоs яaгу. Пуданаd сян поd серs 
нюртей мэваs таняs тэввыдd.

Правленияхана мэнаd ненэцяd ханзерd 
яндоs тер нядабавамдоs вадеdaаць. Небоs 
«Ямал-нюdнаd я!» Ассоциациянs 595  не- 
нэцяd нядdмадамдоs пюрць лаханавыць. 
Хусувэй хонаркодаs тоенана сермs прав-
ленияхана мэнаaэ тяхасовна тасламбидоs. 
Ханяaэхэна ханзерd яdамнамда тидхалевамs 
табедамбиd.  Aока aамгэмs  илаs  няюs 
aадимдець. Таремs сидтоs нядdмяць «до-
рожной карта»ваd яaгамась. 

Тэри хумбанзяда яхад нядdми ниць aа- 
димдембюd, ты пэртиd помна aэдалёрaаць. 

Выaгана, пэдарахана иленаd 
ненэцяaгаdнанаd туниd сяхариs 
тарасетыd. Ханяaэхэна туни- 
сипойd сармикмs, ервсяда 
харадs вэнекомs тэхэтатоs 
вэнолта вунидоs пиратd. Ха-
нена хасаваd тунисиd aаниs 
сяхаaгартs ниd aэдалёртd. Тар-
ця тарана мирвмs мэdмандоs 
еdэмня ненадо падродоs та- 
нябтоs тараd. Тикыдоs палыта-
ни нядdмяць сертабадаd. 

Тандаяs Ямальской районs 
серо няdамбадаd ервd табе-
ковна мюсертаd яндоs  терd 
еdэмня яaга тохолковамs сер-
тавыць. Тикыs еdэмня тунитоs 
падартs няdамванs харванаd 
выs терd Нядаaгардахана маd- 
левыць.  Сиддоs  тарця сава 
серкана Aэрмs терd серо мин-
рена департаментs манзаранаd 
нядабавыd. 

Нердеs «Легион»s инструкторd 
няць туниd мэdмаs нямна законd 
вато тасламбавыd. Харакутоs 
серs ханзерd, ханяна тунита хане 
пирмамдоs намдавыd. Туниd тэнз, 
хурка aэвамдоs манэdмыd. Тикыs 
пуд aани яaга тохолковадоs 
aэвы. Енерць мэта лохохона, 
«тир»хана маdлёвыd. Тодоd ту-
нихит енерdмыd. Aудонданидоs 
сиддоs тяхасовна табедамбавыd, 
тидхалембавыd. 

Теневабцудоs экзаменхана 
aадимдевандоs пуд aудахатоs 
таранаd падро няdамвыd. Ти- 
кыдоs нядdмяць тунидамдоs 
тэмдаванs харвабатоs Росгвар-
дияхад хонаркодаd. Таняд лап-
кахана, тэмдормандоs мальaгана 
aадимдеванда падартамдоs 
няdмаaгуd. Ненэцяs тарцянда 
яaгобd, тунимs тэмда яdамаaгу. 

 
Галина Кинчинаs падвы

Леонид Васильевич Лапцуй 
ириваd янаd aарданs сямянхат 
юнета паднанаваd. Паднабцянда 
aылад aадимыd манзаида хусу-
вэй хибяриd теневыдоs. Сояdмаs 
ялянда няюs aацекыd помнандоs 
пирдырмамs мэцетыd. Ириндоs 
падвы aадимдембасетыd. 

Тюку поs Саляaгардахана 
тохолкодаd aацекыd, илебейd, 
aаркаd ненэцяd «XXXVIII   Лап-
цуевские чтения» конкурсмs 
мэтаd. Харданаd библиотека-
хана варемдоs мэdманs хар-
вани aатейдоs: «Толаaговамs 
харвобтанаd  ненэй вадав-
на, луца вадавна тохолавыd 
стихотворениядоs видеоs серs 
падарциd вадепатоs тара. Тад 
пуна тюку сайтанs libraries-yanao.
ru/laptsuevskie-chteniya-24-02-
2026 сие ниць ирыs сибимдей 
яляs aэсондs пыхыдадоs падхая, 

сертавыдоs aэдабтамбаяd. Там-
на саваркавна хонравандандоs 
танябd, 8 (34922) 3-16-93 теле-
фонувна лаханаяd».

Ненэцие помнатоs тет янs 
тяртыдоs: 7-10 потнаd нюдякоd 
тохолкодаd aацекыd,  11-14 
потнаd, 15-18 потнаd, 19 потнаd 
таддикахад тамна подоs aокаркаd 
мэaгуd. 

Нитоs поaгад сямянхат ваd- 
лёйдоs aудандоs терaэ есямs, 
ненадумдаdмамs няdмаaгуd. 
Тарця пирдырмамs округнаd 
школахаdна, библиотекахаdна, 
музейхаdна хусувэй поs мэцетыдоs. 
Мале тохолко мядотоs мэсыaэ 
таралмыd. Тиканда вадёданаd 
aацекыd ириндоs падвы манзаи, 
илеdмямда нидоs юрыбаaгуd. 
Пыда падвыта серs aэрм яндоs 
хурка aэвамs теневаaгудоs.

Руфина Окотэттоs падвы

Яр-Саляхана тасалкуць

Пыдоs мюсертаd ненэцие 
тидпойs лаханакурць няй-

донзь,  нянандоs  aамгэ 
т а р а в а м s  х о н р а м б и ц ь . 

Небоs халяданаd, общинаd 
терd тоенанаd серо тас-
ламбиць.  Та s   есиd   
хараdманаd  aока 
н е н э ц я м s  я д а б -

таць. Ёрти лаха-
нако няdмандоs 
пуд aани тара-
н а  н я д а a г о с э й 

aадимдець. 
Тюку похона «Ямал-

нюdнаd я!» Ассоциацияваd 
aаниs  aопой нядdмамs 
сертаби. Невхыd иринатоs 
илаs саирмs нёданиd нямна 
aа. Ханеваs няюs тунимs мэць 
тохолковаs еdэмня есямs сал-
дамба нядабаaгудоs. 

Ненэцяaгd тохолковандоs, 
иле мядотоs няюs садdмы есьдоs, лекарахаd 
я д э р о d м и д о s  А с с о ц и а ц и я  п ы р д а р и s 
салдамбаaгуда. Хусувэй тохолкованs хар-
вана яхананда Ассоциациянs лаханабта 
сероdaа. Тарця тохолковамs мале сидя группа 
мэdмэдась. Aобтоs Ямальской районs терd 
aэвыць. 

«Ямал-нюdнаd я!» Ассоциацияs aэва- 
хана мэна Эдуард Хабэчевичs вадавна, 
манзаидоs тодоd серо няdамбадаd ерво няць 
тидхалембидоs: «Aопойриaэ aамгэхэртмs 
нерняs нинd тэвраaгуd». 

Тасалковандоs мальa- 
гана нидоs нядабадаd 
ненэцие ненадумдаць. 
Поaганандоs Сюнай-

Саляs  школахана 
манзарана – Вален-
тина Владимировна 
Тадибе, пыда «Ма-

ябцо» ансамбальхана 
хыноdaа. Няби – Евге-

ний Варьевич Худи, ненэй 
ненэцяaэ илнаd саирмs техэ 
паaгханда теневана няваd. 
Табекохота инзеленаd луцаd 

хуркариd кино сертабиd. Тамна aопойдоs 
– Пудако Сюнзивич Сэротэтто, пыда 
aацекы, илебей ненэцие сёбарd иландs 
тидхалемби. Сяниd яaорэйs aацекыда aока 
нитоs поaгана нерняs хаdморцетыd. Тикыs 
хавна Эдуард Хабэчевич районандоs ервмs 
Артем Игоревич Чулановмs сававна сидтоs 
мядолаванда няюs ненадумдась.

Тарцяd таранаd серо Ямальской районхы 
Яр-Саляs хардахана тасламбиць. 

Марина Ярs падвы

Туни мэць тохолковыd  Варемдоs мэdaаяd

Тюку сиdив яляхана Ямальской 
районхы Яр-Саляхана aарка 

ненадоs серd aась. Та-
няна «Ямал-нюdнаd я!» 
Ассоциацияs правленияs 
терd тасалковамs мэd- 

aаць. 

Ялянда ямбуворць пэdмахавахад яляd 
тяхариs  минзь пэнарыхыдd aэсетыдd. Сяна- 
коваs яляd хахаялмдаdма, явмs мадаваs няюs 
мале хамеко тараaгува. Тарця серо помна 
мякd туртаd етриs aадибертаd, ты пэртяd aобтs 
маdлюртаd. Aахакуд таславы яляхана aопой 
aэсынs маdлёдаd. Яр-Саляs хардахад районs 
серо минренаd ервd мядоманзь тутаd, юнеd 
тэвраaгуd. Похоd aобтs таремs тасалкованзь 
тэворцетыd.

Aавна сиддоs Андрей Кугаевский маd- 
ламбасеты. Тедаs Артём Чуланов таняs 
тэворць пэяць. Районs aэвахана мэнадандоs 
небой поs хорd ирыхына таралъяць. Тандаяs 
«Ярсалинское» предприятиеs тер няби хартоs 
индоs серs тыдоs вадабада ты пэртя лаханако 
няdaась.  Aаниd манзара   нятаd нита няs  
товысь. Поaганандоs районs 
тиaгывна aэрмs терd серо 
минренаaэ управление ервaэ 
тарана Олег Вануйто, ненэцие 
нядабада департаментs ерв 
Виктория Худи, «Ямал» 
общественной движенияs 
aудандана Владислав Сэ- 
ротэтто мэвыць. Пыдоs малм- 
бойs ты пэртяd няs небой 
помдоs ханзерd мэdмамдоs, 
тюку похона ханзерd aэвамдоs, 
хурка   едэйd  ватоd  aадивоdмамs 
вадеdaаць. Aамгэs тоdолха 
нядdми выaгана иленахаdна 
няdмарпа сероdмамs хэтвыць.

ТЕНЕВА ТАРА

Хойs нямна мюсертахаd 
хуркари aамгэри: aуd, мини-
электростанция, пардонd лаб- 
тэй, ихибць, тобъёва, поaга, 
ной, прасин, тамна aани aаво 
мипасетыd.  Тикыd нядdмиd 
нямна тенева сероdaа. Таремs 
2026 поход генератормs тэмдаваs 
няюs aэда еся 18 ёнаркад 30 ёнарd aэсондs 
нядэйдонзь. Бензинмs пэрма есямs 12 ёнарd 
пирdaэ сертадонзь. Aопой мядs терd едs сидя 
спасательной жилетмs мипа пяaгуd. Есяaэ 
тада aаниs пиртаaахаюдоs, есяда матd ёнарd 
пиртs тэворта. Нядdми няdмаваs еdэмня хареd 
ёльцьмs aате тара. Нитоs нерняs нядdми  яваd 
лэтрамбадахаd няби мядотоs  терхаd, евакоaэ 
хаёвэхэd мипиd, пудандоs aанихиd.

Явs тяхана маdлюрмыd

Ненэцие нядабада департаментs ерв Вик- 
тория Худи тикахана мэвысь. Понs яхананаd  
манзаравыd ненэциеd няdмарпада есяd, пен- 
сияхана мэниd няdмарпада есяd, маaгбарка 
илениd нядdмаd нямна  лаханавысь. Округхад 
минда пенсияs нядdма еся Пенсионной 
фондхад турць пэвамs хэтвысь. Тикыs нерня 

«социальная защита»s няд aэдарамбвэдонзь.  
Есянда aокад ни яaгамдd, сяaок aэса таaок 
aэaгу, тэри несэй яхад турaа.

Округнаd тыd лекарd ервs марцьхы Вла- 
димир Мулявин турмысь. Пыда 2025 похона 
бирка aабтамбdмамдоs вадеdмысь. Маdнивd, 
aани похона тарця aэaгу, хибяндоs тыd 
биркасяaгоd,  хабартабтоs  таросяaгу. Хабармы 
ты aопой программанs падыбидоs, тэри хэв- 
няд aамзамs aадимдемба вэва aэaгу.

 ТИДD ХОНАРКОВА   САВА
 
Aопой мядs ерв неs манзаяs нямна хо- 

нарковысь: «Мале сян поs тяхана aаниd 
манзаиd пондs пададонзь. Тедариs тамна 
aадимадавэй, aатенаваd. Мяdмаd aулиd 

aахаdна aа, ханяхарт ниваць 
ханасd. Тецьдаd ваераdмахад 
нинаd манэdманзь товаць».

Ты пэртяd манзаямдоs 
тидd минревандоs няюs 
ненадумдаdми падро няd- 
мавыць. Тикахад нитоs 
нерняs хаdамвыd aэсыхыd 
сававна  хабартавандоs  
няюs сертификат миdмыць. 
Сидя юдимдей aэсыs aу- 
дандана Василий Худи 
мамысь:  «Хусувэй поs 
тымs aокавна хабарманs, 
суюнаd малs  лэтраванs 
харвасетываd. Aани aо- 
пой поs нерняs еремзь ни- 
дамзь тосаd. Ихина сава. 
Сывываd таaга мэdaаваd. 
Нарахававаd хурка aэванда 
aэдакы, aобd пунсясеты. 
Небой поs понаркаs явs 
тяхана мэсь еремяваць, 
тюку поs мераркаs хэсь тас- 
ламбиваd».

Явs тяхана aэвадяром- 
бадаd ты пэртяd маdлюрма 

таросиd нивы ханьd. Выs терd яндоs aэвахана 
мэна ервмs хацяd торомдаd, хонраванs 
харванидоs тидd хонраd. Нябиd манзаранаd 
aодd хусувэндоs хэтвымs намдаd, падартs 
падаd. Хареd хойs няs тэвормадоs, мюсертаd 
няs aобнзерd тасалковадоs aарка таромs выaгы 
илмs нёданахаd тэвраaгу.

Анна Яптикs  падвы

Тевs ёльцяaгана Яs малs вымна 
мюсертаd ненэцяd явs тяхана 
мэd. Нядаaгарадs ядхана 
aэвадяромбиd. Хасаваd хандоs 
пяд, пэхэрэйдандоs пэрaаd, 
мирaаd. Неd сэдоравандоs, хоба, 
пена тырабтамбвандоs хавна 
пэдараs помна набакундаd, 
тюнацие пюрманзь ядэрaаd. 
Хардахад туртаd нидоs 
мядолабтамбиd. Хусувэй яляs 
пэрта манзая aока.

Ямальской районs ерв Артём Чуланов ты 
пэртя лаханако няdaа.

НИСЬ  ТОСА  ИЛЕВА,  
ЛЭТРЁВА
Россияs aаниd ёd поaгана 

Ямалхананаd сямянхат таaга 
илеваd. Вэва  серкат ехэраваd. 
Сиднаd лэтрамбадаd палытанаd, 
янаd серо няdамбадаd  ервd  
манзаямдоs  етриs   сававна 
тидхалембидоs. Хэдd иaудмs мэтаd 
aаниd похоd манэць  тянюворaаd. 
Палытанаd нядdмадандоs пихи-
на,   лапкахаdна,    лекарd мякаdна, 
автобусхаdна, ядэлавиd мюня 
aабтавыd видеокамера   мэdaаd. 
Таремs  вэва  сермs  сертавымs 
минхандоs хомбидоs. 

Видео нядdмяць хусувэй 
aамгэмs манэць, тасла пирaаd. 
Тедаs мэтаd «сэв»доs 6,5 
ёнарd, тадриs 10 ёнарd пиратs 
aокамдаaгудоs.

Тедаs янаd терd еdэмня aаниs 
227 мядмs сертабиd. Тибей 
хардахаdна иленаd тамна 
таняd. 

Хэхэd мякадандоs сайнормаs 
мальaгана aамгэхэртада 
нивы хаюd. Тедаs Ямалхад 
товыd ненэцяd несэйвана 
сертабаaгудоs. 

Сава иландs енаваd

 Aэрмs терd тоенана серодоs 
тамна таняd, тикыd – тохол-
кова, нюдя хардахаdна ман-
зарась яd, иле мядd яaгова, 
вэсэймы ненэцие лэтрамбава. 
Aобd серs тасламба тараd. 

Школахаdна aацекы 
тохоламбадаd aобтикы 
манзаидоs тидd минрейдоs. Яляs 
няs aэдаd серодоs aока. Нено-
ховавна нядdмаaэ «Движение 
первых» тара.

ИЛЕ  МЯДОD МИМБАВАS  
НЯМНА 
 Aаниs aопой ненадо серd –  

тибейaэ хэвыd пя харадs еdэйaэ 
мэйрёдаd пэd  харад  мимбава. 
Небой  поs  миллионs  ква-
дратной  метрs пирd невхыd 
мядо тахабтавыць. Еdэйдандоs 
едэй мядd, ныланаваd, сянако 
яd aадиберaаd. Мат юd сидяd 
ёнарd Ямалs терd несэй  мятамдоs 
няdмаць. Мюйдоs таaгоd, яляd. 
Тад нерняs aока поd ямбанs иле 
мэтыдоs. 

Пыдоs aаниs aатенаd. Небоs 
300 илебейd мядs терd «жилищ-
ный  капитал» нядdмамдоs мэць 
мятамдоs тэмдаць. «Арктическая  
ипотека»  aобтикы манзара, та-
ромда aока ненэцяd ховэдонзь. 

МАЯНДS ЕРЕМЫ 
НЕНЭЦИЕ НЯДАБАВА
Я м а л s  т е р d  В о л н о в а х а s 

няна Авдеевкаs хардо мимба 
нядаaгурaаd. Сехэры, мядо 
сулорпиd. Юкад вата матd мемо- 
риалмs несэймдавыd, хэвхыдоs 
савумдавыd. Никольское хар-

дакохона aэда монастырянs 
т ю a г а в а м д а  я a г а  т е н з е б -
тедась. Вадавнанда, таняна 
мэнаd хэхэd мядs  луцаd  сэхэd 
яляхаdна ненэцие нядабавыd, 
саюхат сюрпавыдоs. Тедаs пыдоs 
илевандоs серs илеd. Хибяхарт 
сиддоs таняд ни манзабтаaгуd. 
Индоs харвабцовна хартоs яха- 
нандоs хаёвыd. 

AЭРМ ТЕРD НЕНЭЦИЕ 
НЯДАБАВА

Россияs тиaгэвна Aобd няюs 
нятваs помs мэdaаваd. Ямал- 
хананаd  янаd  серо  няdамбадаd  
ервd Aэрм  тер нидоs  юрыбюd. 
Иландоs  савумдаваs няюs aо- 
пой сертавэдоs тарця: небоs не- 
нэцяaгат  тэмдабада  тыd  aамзаs 
мирмs aаниs  aарамдавэдонзь. 
Выs терd вадавна, ёльце сава 
нядdма. Хусувэй поs округнаd  
aардавна  aыдабада тыd aамза 
aокворaа. 2025 похона 3300 
тонна aамзамs aыдавыць. Aаниd 
похоd манэць – aока.

Таs округнаd aэвахыd ервd 
халяданиd нямна aэдалёрaаць. 

Тикыs   пуд ёртиd    еdэмня   законs  
вато  несэймдаць. Предприятийхаd 
нядdмаs есяaэ aадимдембадамдоs 
январь ирыs нюртей яляхад 
13% пирувна aарамдавандаaэ 
вадеdaадонзь. Aопой тоннаs 
пирd халяs няюs нядdмаaэ  120   
ёнарd еdэйaэ 136 ёнарd есямs 
тамбаaгуd. Недвоdмыd есьтоs 
пеля 60% пирувна манзаранитоs 
недбяaэ тараaгу. Aэрмs терd 
илаaгана тарана сермs ёртяd 
ненэцяaгаdна лаханакурмандоs 
пудs aадимдедонзь.

AАЦЕКЫD ЕDЭМНЯ 
СЕРТАБАДИНАD 

Сава вадамs aацекыd нямна 
мэdaадась: «Няхарd поs тяхана 
харdни манзаяни тидхалdмаaэ 
Ямалваd еdэмняндоs ненадо иле 
яaэ серта таславась. Марцьхыниd 
няць ненадумдаdмаaэ мэтинаd: 
сёбарd илs, тохолкова, яляs няs 
aэдаd серкd сиддоs табедамбава, 
мелs манзаяd, илаaгана таранаd 
нядdмаd». 

 Небой  поs  самляaг сулорпа-
вы школамs нэвыd, Губкинской-
хана – aопой едэйвана мивымs. 
Тарка-Саляхана нюдякоd aа- 
цекыd мэлвадоs aадимы. Но-
вый  Уренгойхана «Лабора-
тория» тохолкось  ядоs тедаs 
мале таня. Aэдяaгана нябим-
дей  интернатдамдоs  сертавыd. 
Вэбаs ирыхына Тарка-Саляхана 
школамs нэaгуd.  Яр-Саляхана 
интернатмs, Мыс Каменныйs, 
Ханымейs няна aацекыd мэлви  
мимбиd. 

Тохолковандоs хавна aацекыd 
сенз aэва aаниs ёльце тарана 
aамгэ. Нюдя aэдахандоs сёнзитоs 
мюй мэйрамба падерць, салабаs 
нимня коньки мэць едейко то-
холамба пяйдонзь. Небянадоs, 
нисянадоs тикымs савуdaадоs. 
Сидя поs ямбанs 15 ёнарd aа- 
цекэцяd едэй теневабцодамдоs 
ховыd. Aаниs aопой тасламбада 
серd – сэвd хабцяd. Тедаs тарцяd 
хабцяaо савумдамбадаd лекарd 
хусувэй хардахаdна манзараd, 
яхаdнатоs сямян aамгэдоs таня. 

 Едэйвана aадиманда 
нядаaгосэймs хэтась: 
«Aока нюсавэйd ненэ-
цие сяхариs савуцетынаd, 
нядабасетынаd. Няхаромдэй 
нюмs соявыd неd округнаd 
есьd пэнёсяaгад самляaг 
юрd ёнармs няdамсетыd. 
Тедаs нядаaгосэйндоs термs 
aарамдаaгуваd. Тюку по-
ход няхаромдэй  нюдамдоs 
ховы не aопой миллионмs 
няdмаaгуd». 

Сенз aэваваd aарка сохода 
харdнаd илаaгаднаd пере.

Aэрёs някуна сертавандаd 
манзаинаd aобтs 
тэвраaгунаd. Aобs серs 
илмаd яaгамдамбахаваd, 
aопой иaудмs мэць пиртаваd, 
нерняриs aэхэваd.

НЕНЭЦИЕD AОКАМДАВА
 «Манзаинаd нерняaы илаa- 

ганаd тидхалыd. Янаd терd нись 
тоса илеd. Мядs терсавэйaэ ханd- 
aаd, нюдоs вадабиd. Хусувэй поs 
яхананаd aока aацекыd сояa- 
гаd. Тикы серкана Россиянаd 
тиaгывна округваd aаниs няха-
ромдэй яхана мэ. Тарця aэбта, 
хамедамбив, ненэцяd сава иландs 
енаd, нянаd пунрыd», – манза-
ямда тидd минревамда вадець 
таремs лаханась.

Харсаимхана илена Рочева 
Виктория хасава нюмда тыd 
саполана ирыs няхаромдэй яляs 
соявэда. Едэй юнмs намдаванда 
серd aулиd маиць: «Еся нядd- 
махад теневадамзь. Ихинани 
самляaг юрaэ пэрaавась. Тамбирd 
aэвахаданда нердеs пысэйваць, 
пуна ёльце маиваць. Ненэсянда 
янаd aэвахана мэнаd сиднаd етриs 
нядабиd. Aацекыниd тохолковаs 
няюs, мятамдоs тэмдабабd, мэць 
пиртын. Тикыs хавна илаaгананаd 
сэхэd паaоd таня пэрaаd, таремs 
ерембата aаниs таняд есямs хана 
сава aэaгу».

ЭКО  нядdмяць нюдамдоs  
хованs харванаd aаниs юнмs 
намдаць. Нядdмаaэ падродоs 
сертавандоs пуд юрd  ёнармs  няd- 
маaгуd. Тикыдоs лекарd мякана  
мэць  пиртыдоs.

СЕНЗУВНА ИЛЕВА 
Саць тарана – ненэциеd  сен-

зувна  илева. Тикы  сертs янаd 
aэвахы ерв  мэта поваd тидха-
лесь. Вадамда едэйвана  мивыd 
лекарd мядоd нямна пядась. Сам- 
ляaг поd ямбанs 14 едэй харад 
aадимы. Тамна  28  нюдя  мо-
дульной лекарd мядмs округнаd 
тиaгывна  сертавыd. 

Тюку поs aаниs едэйd лекарd 
мядd aадимдаd. Хальмерd  Седеd- 
эхэна  палаaгана хабцяaо ле-
карабтамбада отделение мале 
манзара. Невхэхэдандоs  ёльце 
aарка,  таaго. Нядаaгарадs ня- 
на Aыдs терd лекарахатоs несэй 
поликлиниканs ханdaаd. Тарка-
Саляхана тадриs aацекыd еdэмня 
лекарd мядмs нэaгуd. Aокханда 

aобd мальaгана 150 aацекымs 
манэць пиртаd. Ямалs тиaгэвна 
сямянхат aарка  лекарd мяд 
Ноябрьскхана таняaгу. Тодоd 
хабцяaо савумдамбадаd лекарd 
aопой  яхана  мэaгуd. 

Ненэциеd хабцяaо тасламба 
хуркариd мутрасавэйd нядdмаd 
тарасетыd. Небоs aокханда 3,5 
ёнарd aамгэримs тэмдавыd, 
поaганандоs Надымхана, Тарко-
Салехэна, Губкинскойхана мэd- 
мандаd КТ, Ноябрьскхана тара-
ванда – ангиограф. 

Тодоd хабцяaо тасламбадаd 
лекараваd тас. Aарка марадd 
хавна, нюдяd, aахаdна aэдаd 
хардахаd aобтикы тэворaаd. 
Таремs aодd ханяaыd лекарахаd 
янаd терd хабцяaодоs тасла-
ванзь тэва яdамсетыдd. Понs 
aатенасетыd. Aадьбята тедаs 
янамбовна  телемедицинамs  
мэць  пяваd. Ханярина мэбат 
aодd, сит aани яs вэкана мэна 
лекарd табедаaгу, хабцямд сибда 
нядаaгу.

 Яaга сейхад миндяd вади 
ДНРs няна манзаранаd лека- 

рахаd мэdaась. Хэвы похона 
Волноваханs нядаaгурманзь 
Ямалхад 46 лекарd aэдалёрaаць. 
Aопойдоs – Артём Комаров. 
Пыда манзаянда тэнз – анесте-
зиолог. Саaговоць ядаравыd 
ненэцие лекарабтамба 150 опе-
рацияхана мэвы. 

Ямалнаd тиaгэвна сёбарd серо 
етриs нерняs  пэръянаd. Илебя-
дёда ненэцяндs хабцяd вуниd 

палаaгd. Янаd терd «Ни дня без 
движения» серкана варемдоs 
мэdaаd. Тикы ёльце сава. Яха- 
нанаd ненэциеd сенз aэва – ся-
мянхат ненадоaэ толы.

НЕРНЯAЫ ИЛАAГАНАD 
СЫРAАВАD

Мэё вадита пуданахана Ямалs 
тер савуdaась: 

–  Сяхариs Ямалнаd сямян-
хат ненадо  илаs мэйрамаdaэ,  
ныхыaэ   сэрероd  aылад  нэ-
калпада яs индадмs, яs юрмs ва- 
децетыd. Aарка янаd aардавна 
тикы юнда ханярина сосеты. 
Ханя тарця aаd: тодоd ёd терd 
хардатоs мюйd явоaэ мэтидоs 
Aэрмs яхаданаd миaаdнёd. Мань 
aаниs тамна таремs тасламбив: 
ненэйвана округваd юнетаaэ,  
ябданаaэ  янаd  терd  сертабидоs.  
Харdнаd ныхыхынаd,  харdнаd  
иле  яханаd  енаваd, теневаваd – 
Россияs нерняaыd яляd няднаd 
переd. 

2030 похона Ямалs падаркана 
юрd поданда ханда. Aобкана  
тасалкоховаd, тамна aамгэмs не-
сэймда, савумда  пиртаваd. 

 

Галина Окотэттоs  падвы

Лесной 
диалект

Хомана ныптакушd, мянаzяшd. Каz- 
пюzкана няматаzакуzма дяzям мэsaашd. 
Чики дяzяхана aукаd нешаd aомашd. Выaкат 
мэнаd нешадиd камна наaича каzтыхитd 
тотаd мячинтаd тадямэaашd. 

 
Мянаzьш нешаd дюzнуa няaат маньzе 

чепьaашd. Aайтаzётаd поzюzитуa кcштуd, 
куптахаzт нишsмы шехеzаймтоa маташту-
тоньш. Чуки похона хампzяaкдюd няхаz 
тыd канхаdна няматаzакуzяшd: няхаzдюd 
шеcв касамай канd, матдяaкдя - нейd. 
Aайтаzё матапёмытуa шехеzайтуa кун 
– шича километраa дёzьшаш. Aопумана 
aайтаzётаd касамиd поaкна aайвахай канымs 
Клим Пяк канаaаташ. Нимимты местан 
Денис Айваседо каsамдяш. Няхамты ме-
стам Евгений Пяк канаaаташ. Ниd поaкна 
пиzи меz, нятаd неzьня Ольга Дмитрие-
ва (Айваседо) тоaаш. Aокна мансхаzьш 
aайтаzёчиd поaкна aайвахай местамs Борис 

Каzясамэхана диzинаd нешайd дяхантуa 
кcш, нятуa намтдятуa. Нешайd дет aайта 
управленихина мансzаннаd, ассоциацихит 
«Ямал-потомкам!» мэнаd, социальныйs 
сферахана мансzаннаd, ветерануd дет 
aайта Советхат мэнаd, Пуровскийs районна 
Думаa депутатs нешадиd нятамантуa мэты 
Каzясамыa няна дятыzяшd. 

 
Каzясамэхана диzинаd неzьшут zушиd 

каzтыхинтуa товшат дюнь намтaатоньш. 
Интернетхана aайта, Пюz дяна чеzd нешайd 
дет шеzтамыd, группахана тонzаaатоньш. 
Таzям чики дяzяхана Каzясамынтуa 
администрацин aукаd нешаd aомашd. 
Таньняна Таzкахат томыd специалистыd 
шанат площадкахаsнаd мансzаaашd. Тотуa 
Каzясамэхана диzинаd нешаaкнаd мунуaашd, 
aамы тасzавта шеzтуa тадяaаймяa нямна 
дюничаzяшd. Aопшеz хампzяaкдют aок нешаd 
специалистхиd тоaашd. Светлана Каткилева 
каzьта вачитаd камна, нятаd мэмыd вачиd 
каzтыхинтуa томыd zушиd кахаd тcвzаaа. 
Пыsта Каzясамэхэна общественныйs совет-

Хома дяzямтуa мэsaашd

Андрей Пяк патмы

Каzясамэхана нятако дятыzяшd

хана мэaа, таzям пон каzтанта чеzd 
нетаd нятапёштута. Маньшту, Каzясамэ куп-
тана aа, таzям таньше нятакотаd специалистуd 
каzтыхинтуa тома, дёzьше хома шеz. 

 Чики дяzяхана социальныйs координаторac 
мэна Сергей Рулёв хаймуd няна СВОха-
на мэмыd нешаaкнаd, хаймыхина мэнаd 

нешадиd мятчеzхаdнаd мунуaашd. Пыsта 
Каzясамэн хайноzмы нешаa Тимофей Ка-
зымкин удостоверенимs тамай, маaктата 
патаzта aутаханта няsамтаaата. Ассоциаци-
хит «Ямал-потомкам!» мэнаd, социальныйs 
политикахана мансzаннаd, ветерануd дет 
aайта Советхат мэнаd, Пуровскийs районна 
Думаa депутатs тотуa нешаaкнаd дилтуa ням-
на дюничаzяшd. Администрацихина aайта 
aуп мяsтуa пенхана управленихит мэнаd 
нешаaк таzанаd aамыкуd мичиzпишd. Кимя 
ТМЦ дет неzьшут патаz патса, чики нешаd 
прашину, бензопилаd, мини- электростанцииd 
няsамaашd. Таzьш няsаммыd нешаd маньштуd, 
выaкна диzинахана чики aамыкуd дёzьше 
таzаaаd.

 Таньше нятакош нешадиd диzишат каzватd 
нямна дятыzма Пуровскийs районна веzв 
Кирилл Трапезников комы вивaут. Пуd та-
хана нятакотаd специалистыd нюча каzтамнаd 
чиzьштуd. Навышудёz aай Каzпюzант, Ха-
нымедян кcйныd, таньняна диzинаd нешадиd 
нятамантуa мэт. Нешай меz конмаa мэты, ку-
няна мансzавштамтут неzьшут патнаaатуa. 

Агичев канаaаташ. Aайтаzё мянаzмантуa 
камна нешаaиd нюaк aаймямтуa конуzпёш 
вяzкуzоzяшd, нэхэzумпишd. Няzяaпаaк 
вяzкуzпёш aайвахай местам Сергей Айваседо 
канаaаташ. Нэхэzумпючиd поaкна Василий 
Пяк нэхэzяш. Нешадиd хомана нымтакомаa 
мэты куzкаzиd шеzтаaашd. Aыдихийтуa шеz 
Каzпюzкана дяконтуa zаaкан ненэй мятуd 

aамтаaашd. Мятутуa таsамна непудянтуa шеz 
aай мят дет aайта конкурсхана мянаzяшd. 
Неaиd мятутуa мюй дёzьше хомаd, дюпаd. 
Писанатуa ниня куzкаzиd aамаzd тадяaашd. 

Чикиa камна «Снежный» клубхана 
мансzаннаd ниaвидяa дет aайта деты кон- 
курсs шеzтаaаш. Кимяa ниaвидяa хо ма 
aаймям манысаzяшd. Демьпчаzутуa aы- 
чимчемпютаd тадямэaаш, нешаa ватамана 
кынутаd. Паныдётуa меzьмана хэтмыd ниd, 
хомана шодёш кынумыd тотуa мячисыd ас-
социацихит «Ямал-потомкам!» няsамaашd. 
Нешадиd хыниzмаa, дюньшиzемаa мэтыd 
Каzпюzкай клубхана мансzаннаd концертs 
aычимчеaашd. 

Чикиa камна aашкиsудиd маймаa мэты 
куzкаzиd шанаsкохонаd шанаsкушd. Каz- 
пюzкана няматаzакуzма дяzямтоa хомана 
мэaатоньш. Тыa канхана aайтаzё aайвахай 
местамs канамыd, шанаsко мянаzьш нэхэzмыd 
тотуa миzитаd мячисыd няsамaашd. 

(Нердена пеляда 9, 10, 
11 номеркана aа)

Тюку ямидхы лаханако Тай- 
мырs няна Усть-Енисейской 
районs няна илена ненэцяaгад нам-
давы. Вадандоs хэтырd хаця яaга. 
Толаaгобтаd, инзеленарахадаd 
aэaгудаd. Вадидоs лаханавандоs 
серs падвыd. 

Матd Тасинийd aэдалайдd. 
Маняd aодd мюселъянаd.

Нюдя Тасиний манма:
– Нён хаюрd!
Сив яля писавэй мюсеваd, 

танетаваd. Пелейнаd хуняaэхэна 
нявотасьтыd, тэмгнаd таня- 
халёсьтыd.

Сив туaгусd мядоду aадимяd. 
Aэдалёдаd aокаd. Ервъяду мал 
таня ненсалыдd.

Мядоd няд сидя не aачекэхэs 
сюрмбихиs, чурырaахаs:

– Aэпт Ямп пирипчам тавыd! 
Нем манэтаниs!

Не aачекэхэs  лапчереван 
харваaаханчь, тыни вэнолыдd, 
санэйдd. Мюдни хэвхана хаихиs.

Яйрана Не, Пасрана Не чур 
малхана ладорaахаюда, манма:

– Нюдядиs нись aаd амгэ 
тарчадиs? Амгэмта манэсартадиs? 
Aопчикы не нив aаd.

Мякd тэвынаd. 
Туaгусd хонаркурaаd:
– Сидя Aэпт Ямп хуркахаs? 

Сёдбяхаs aэдакэхэs?
 Матd Тасинийd маd ним:
– Нулиd ныхы мянхаs. Aапой 

aарка Aэпт Ямп танявы. Няби-
ювм нивачь манэсd. Чикавам-
ту хонёдаханта хада пиртаваd. 
Сяня пяaгуваd? Чукури сырана 
пяaгуваd, чикы яхана таaотаваd?

 Нюдя туaгуd тарем ма:
– Чедав ниваd сападаaгуd. 

Таaочь хаюдаваd. Aани яха-
на таaочь пябнанаd, немана 
хансосяaгуd нив. Aэрё няна 
пяиваd.

Нюдя туaгут тарем маaгава 
aэвадайдd,  чуку порихина 
aэвадайдd.

Aарка Тасиний манма:
– Тари мядимя емня мякнаd 

тодаd! Нем aани яхад тавачь. Чу-
сей еквавна тари мядиндаваd.

 Aани сив яля мюсеваd. Сидя 
Тасиний мякd тэвынаd. Мяту 
наaэдя юрd aэвы.

Яйрана Не, Пасрана Не няни 
манма:

– Чеда минаaгуваd. Харет мят 
мядосd! Мятамт мярханиs!

 Мятмиs мяраниs.
 Яйрана Не, Пасрана Не ман-

ма:
– Мядиндаd тоd. Мякни хан-

тадм. Мями aэвадысь. Мярвы 
мякнант харет нинув тодаaгуd.

Вавни чер чулемаданиs пэв-
сюмя. Ваван aамдывd. Пями 
юaгу, сехэми юaгу. Ихняни мадм: 
«Пяни танябd, тодаaгудамчь. 

Яйрана не, Пасрана не
Сяня пям пэрсадм? Сехэм 
пэрчь ченевасадм?» Ярaадм. 
Яртахани хонаравэвd...

Немами хая. Нёми нэйd. 
Яйрана Не, Пасрана Не 
тувы, ямп хыдям ясавэй, 
aамсасавэй тэвра. Манма:

– Нюдя Тасинийм пядамт, 
сехэдамт мэванчь нивэв 
табидаd. Ненэчаи мядолап-
тахани юрвэв.

 Хыдямта та, хая. Aулиd 
сававна aорaадм. Пивы 
aаварм тандая aамадм. Aани 
хонэйвd...

 Немами хая. Мале ялумы. 
Пэтана совононта. Тыпкан-
та мунd юaгумаd, хэнякы. 
Пин тарпывd. Сехэd мэвыd, 

пяd мэвыd. Мал хан ни хаевыда. 
Хамидёда пякочини чуледм, 
сехэку чуледм. Туми пятадм, ед 
пиредм.

 Нюдя Тасиний мяканта тан-
дая то. Ед чедадм, aорaаниs. 
Aорманта сер манма:

– Та ямбан таaотаваd. 
Нувоd ханивомахад сидя 
нинекант ян хантаваd. 
Хадаванчь мэйду.

Мань мунчидм.
Мядинчиду хэвакыd. 

Юнуй ямбан илеваd. Неd 
сэдораd. Тыраптаaго пяду, 
хуранчё пяду.

Aарка Тасиний Яйрана 
Нен, Пасрана Нен ман-
ма:

– Няби мякы Aэпт 
Ямп папа нинякы ты- 
раптаaгованчь мэd. Ха-
намта нидя ипраd.

Яйрана Не, Пасрана Не 
мамононта:

– Неркыхы нябада тарем 
табидадась: ханода ипра 
ни тараd. Ханода таминту 
хурёяd. Нойду вомбнанту, 
aаниду мыaгуваd.

Ханоду хаейду. Нюдя 
Тасиний мюдми харвоd 
паaгхана мэйда.

Яйрана Не, Пасрана Не 
няни манма:

– Чеда няни ня aапой 

П
ад

та
dм

аd
: Р

уф
и

на
 О

ко
тэ

тт
оs

 п
ад

та
вы

d

мядм мэтаниs. Aока мяd амгэн 
тара?

Сидя пирипчахаs мякнанта 
сидяaэ мэaахаs.

Яйрана Не, Пасрана Не ман-
ма:

– Нюдяюм нянант мэя, aар- 
каюм нянани мэя.

Та ямбан илеваd. Нердена 
чечьдида хамоталыдd.

Aарка Тасиний манма:
– Чечьдида пяd ним. Туa- 

гусонаd ян мюсеaгуваd. Сеняd 
мачь: «Нердена чечьдахана 
тальня мюселъида». Aарка яхаd 
юaгуd.

Чи, мюселъянаd.
Aарка Тасиний нехэнча ман-

ма:
– Aэпт Ямп папа мюданта 

пеля хаёя. Пыдар мюдант пеля 
хаёя. Мяпой пяaгуваd.

Яйрана Не, Пасрана Не ман-
ма:

–  Х у ч е р  м ю д н и s  п е л я д а 
хаюда? Хаптd юaгуd? Пыда- 
раd пуйдэйдаd! Харениs по- 
дертыниs.

Мюдниs содэйниs. Сидя пи- 
рипчахаs aопчикы тоaахаs. 
Мюселd нинам. Мань нидм 
нердесьтуd, ненчета тыd 
пумна минчетыдм, юсида 
мюсесятыдм. Нюдя Таси-
ний нерде ни хэсьтуd. Яй-
рана Не, Пасрана Не амгэрт 
ни манчьтуd. Мюсева сер 
ярчетыдм, ихняни ман-
четыдм: «Сидя нинекани 
тусомари хаеaгодакы».

Туaгусd мякd тэвынаd. 
Чикахана сянхав яля ми- 
наваd. Aани мансадаваd. 
Сив  туaгусd  малaэ  тоd, сидя 
пирипчамту содаaахаюду. 
Ты пэрчариду хаиd. Ненэ-
чал aока.

(Пелямда aадиманда 
газетахана толараd)

«Ненецкий фольклор» 
толаaгобцьs мюд ханавы. 

1976 похона Таймырs 
няна Тухардs тер, Ямкина 

Мария Николаевнаs 
вадеdмы, няданда 

 К.И. Лабанаускасs
падвы

Илеdмя

Хобцокоd

Татьяна Сэротэттоs сертавыd 

Таслараd, хурка 
вадаd сюрыd? 

Хойs няна вэсакохоs-пухуцяхаs 
илевэхэs, сидя нюдиs aэвы: Хаса-
ва няби Неко. Нисядиs – ты пэр-
тя, небядиs - aулиd мелs не aэвы. 
Вэсакохоs-пухуцяхаs aахаdна 
aэда поaгамдиs манэdманзь 
aэдалавэхэs. Нисядиs хэванда 
нерня няндиs маdмы:

 
– Aацекыеd, тундиs нямна 

нёдиs юрхалаaгd. Тундиs хабтёбd 
– мядs мюй ханимда.

Aацекэхэs нисяндиs вадамs 
намдадиs. Нердеs хасуйd пя 
парадамбихинзь. Хасава сал-
муй нямдмs ховы, сянакомs 
сертаба пявы. Неко aухукоs 
панымs сэдыби. Пыдиs пуна 
ёльце сянаковэхэs, тумдиs етриs 
пятабавэдиs. Таремs мэнахандиs 
пидиs сусавыd, пуданакориd 
хаёвыd. Тудиs aобd варехэта 
туdмы, aамгэs пиркана хабтё-
вы. Тецьда мерцяхад мядs мюй 
ёльце ханимы. Тад сылавандиs 
пясиd хаёвэхэs. Некаюмs пинs 
санэйd, пихина пяd aобтаремs 
сусавыd. 

Неко ярумзь ма:
– Ханзерd aэaгуниs? Не- 

бяхаюниs-нисяхаюниs товандиs 
ёльцьaгана пэдавэхэs, ханимэхэs 
aэaгухума, маниs мяdниs мюй 
тецяaгу?

 Хасава няханда ма:
– Неко, сян ярпатd aамгэхэрт 

ни aадимдd! Пыда aавна хэт- 
выd нисянда вади тензебте: 
«Манзараaгунs, хойs няaы иламs 
таслаaгурd!»

 Тадтикахад Хасава aаниs 
ма:

– Неко, aобад хананd, ёря 
мальцякор серd! Ханакоцямиs 
нюдерканиs! Пирця хойs ниs 
хэхэниs. Таняна aарка мерцяхад 
сырада тора, таняна мядыd пя-
коци манэdaадамзь, тикыкоци 
хокниs.

Пыдиs понs ядвэхэs. Падудиs 
ханимяd, етриs нерняs мимэхэs. 
Таремs миндахандиs тэвада-
на яхандиs тэвъяхаs. Хасава 
нянда сякад седяaо хэвняs сёбяs 
вархад вырда, тикыs пуд пя-
коци маdламба пявэхэs. Неко 
aобтаремs нямда нядаби. Мале 
a о к а  п я м s  х а н а к о н д и s  н и s 
пэaахаs, сомбовна мэйрэйдиs, 
мякандиs ялъяхаs.

Aамгэs пиркана мякандиs 

Тумдиs нёриs юрыбюd

тэвъяхаs. Тад манэdaадиs, тудиs 
яцялмы. Серадамдиs пюрць 
пяaахаs, ханяхартана хось яdма- 
диs. Малs манэdядиs: сэдъяd 
падd, туцяd, тольs мюймs. Неко 
небянда вади тензебте: «Мядs 
пармаaэ мядs пухуцяs макана 
сера таня пэрaа».

Тумдиs табцададиs,  мятиs 
мюй ядемя.  Aамгэs  пирка-
на вэнекодиs мадлыd, сеaгаs 
мунd aадимяd. Пинs тарпъяхаs, 
небяхаюдиs-нисяхадиs нул- 
тавэдиs.  Ватаaговандиs серs 

пыдиs пядамдиs тэвравэхэs . 
Небяндиs хан пяхана панdмы, 
нисядиs халэ пэмбавы.

Нисядиs мятs тюванда серs 
ядембада туs яво сяканда лим-
бикавна теба, тикавахад манзь 
ханада:

– Тадd нерняs хартиs хаюрць 
пирdмаs серs aэвэриs!

Дмитрий Салиндерs 
вадеdмымs 

Татьяна Сэройs 
пададась


